“Hadin Kai Tsakanin Bambanci A Nijeriya: Darasi Daga Kasar
Amirka” — Jawabin Ambasada Terence P. McCulley A Taron

Shekara Na Kungiyar Tsofaffin Daliban Shirin Hubert H.
Humphrey Fellowship Reshen Nijeriya

Abokina, Cif Famutimi, wanda Shugaban Kungiyar Tsofaffin Daliban, Mazi Sam
Ohuabunwa, ya wakilta da Shugaban Hukumar Harkokin Cinikin Hadin Gwiwar
Nijeriya da Amirka, ta Kasa, da Babban Darektan Cibiyar Nazarin Harkokin
Kasashen Wajen ta Nijeriya, da Shugaban Kungiyar Tsofaffin Daliban na Shirin
HHH Fellowship; manyan alKalai, manyan baKin tsofaffin daliban Kungiyar ta
Shirin Hubert H. Humphrey Fellowship, da kuma sauran muhimman baki daga
shirye-shiryen Gwamnatin Kasar Amirka, ma’aikatan gwamnati da Kungiyoyin
jama’a, Jami’an kafofin watsa labaru, maza da mata;

Bari dai in sanya waKafi.

Ina kwanan ku? Ina mai farin ciki da jin dadin kasancewa ta, a wannan gagarumin
taron, na Kungiyar Tsofaffin Daliban Shirin Humprey Fellowship, da masu tallafa
wa shirin, a yau, kuma ina godiya da aka sake gayyata ta, don gabatar da jawabin



bude taron, duk da irin jawabin da tsohon Babban Jami’in Jakadancina, Joe
Stafford ya gabatar, game da gagarumin masoyinmu, Spangled Banner.

Ina kuma miKa gagarumar godiyata, ga Babban Darektan Cibiyar Nazarin
Harkokin Kasashen Waje ta Nijeriya, (NIIA), Farfesa Bola Akinterinwa. Babbar
manufar Cibiyar ta NIIA, ita ce, “A taimaka da kuma gudanar da fadakarwa game
da nazarin harkokin Kasashen duniya, da kuma musabbabi, da kuma sharudda da
halayen Kasashen waje da kuma jama’arsu.” Babu wurin da ya fi dacewa, na da a
yi wannan taron, na Kungiyar Tsofaffin Daliban Shirin Hubert H. Humphrey
Fellowship, ta Nijeriya, domin irin kafuwar da wannan Kungiyar ta yi, wajen Karin
hadin danKon zumuncin Kasashen duniya da kuma fahimta, irin wannan wurin.
Don haka, ina Kara gode wa Farfesa! Har ila yau, kamar yadda farfesan ya bayyana
min, yau ne, babban darektan ke cika shekara daya, da kama aikin wannan cibiyar.
Don haka farfesa, muna taya ka murna!

Manufar Kasar Amirka, a Nijeriya, shine na irin tinkahon da take yi, game da hada
kai da Kungiyar Tsofaffin Daliban Shirin Hubert H. Humphrey Fellowship, ta
Nijeriya. Muna yaba wa Kungiyar bisa ga ci gaban da take yi, na bayar da
gudunmawar kai wa ga jama’a da kuma ayyukan ci gaba. Ta irin wannan aikin na
ku ne, ku ke girmama abinda Hubert H. Humphrey ya bari gado. Shi wannan
“Gwarzon” na Kasar Amirka, dan majalisar dattijai ne, kuma dattijon Kasa, kuma
farfesa, ga shi kuma mai kare hakKin dan adam da jama’a, kazalika shine
mataimakin shugaban Kasa na 38.

Kuma DanMajalisar Dattijai Humphrey, a sadaukar da ransa, ga yi wa jama’a
hidima. Yana daga cikin wadanda ke matukar goya wa matasa baya, bisa ga



ayyukansu, na cikin gida da kuma waje, kuma ya yi ammana da irin ikon da muke
da shi, na kyautata rayuwar kowane mahaluki, a duniya. Dan majalisar dattijan,
haziKi ne. Akwai batutuwan basira, da dama, da ake danganta shi da su, irin
furucin da ya yi cewa: “A bayan kowane namijin da ya shahara, ba za ka rasa
matar da ba ta alfahari da wani abu ba, ko kuma ta zama suruka.”

A KarKashin wannan abin gadon, da aka sanya wa sunan Dan Majalisar Dattijai
Humphrey, a matsayinsa na gwarzon mulkin demokradiyya, da gudanar da
kyakkyawan mulki da ci gaban Kasa, akwai sadaukar da kai ga yi wa jama’a
hidima. Kuma bisa ga wannan abin gadon ne, Kungiyar tsofaffin daliban, irin
wadanda ke cikin wannan dakin taron, za a ci gaba da fahimtarwa da kuma gano
hanyoyin warware matsalolin dake damun harkokin jin dadin rayuwa a Nijeriya.
An shirye laccar wannan shekarar ne kuma, a bisa ga wannan turbar. Ina godiya
gare ku, da ku ka ci gaba da tallafar ci gaban wannan KoKarin.

“Yan Kungiyar Humphrey, haziKai ne. Su kan zo Kasar Amirka, daga Kasashen
dake Afrika da yankin Asia da na Kudancin Amirka da Tsibirin Caribbean da
Gabas ta Tsakiya da Turai da kuma yankin Eurasia. Wannan shirin, na Kungiyar
kuma, a yau, na daga cikin wani bangare na hadaddiyar Kungiyar dake da wakilai
har dubu hudu da 500, a Kasashe 156. Kungiyar ta tsofaffin daliban shirin na
Humphrey Fellowship, dake Nijeriya, kadai, tana da wakilai 109, kusan dalibai
uku ke nan, a kowace shekara, tun lokacin da aka kafa Kungiyar, a 1978, wanda
kuma sa albarka. An zabi kowanenku ne, bisa ga basirar da yake da ita, wajen
gudanar da shugabanci da sadaukar da kai, ga yi wa jama’a hidima. Ya kamata ku
yi alfahari da irin gudunmawar da Nijeriya ke bai wa wannan shirin.

Daga wannan taron haziKan, Shirin na Humphrey Fellowship, na yaye wadanda za
a y1 koyi da su, wajen aiwatar da al’amurra dabam daban, a duk lokacin da jama’a
suka taru, domin amfana daga masaniya da juna. Ta wani fannin kuma, wata kafa
ce da, a yau, aka tambaye ni menene ma’anar: “Hadin Kai Tsakanin Bambanci, a
Nijeriya: Wani darasi daga Kasar Amirka.” Yanzu, na amince wannan maulu’in ba
shi da tasiri, domin “Darasin na Kasar Amirka”, wajen samun hadin kan, a
tsakanin bambanci, har yanzu bai kammala ba, saboda irin yadda muka share
shekarun da har yanzu bai kammala ba. A Karshe kuma, wannan shine abinda ake
kira darasin dake kawar da bambancin al’adu da jinsi da kabilanci, kuma wata kafa
ce ta sanin irin yadda ake ci gaba. A saboda haka, Nijeriya da Amirka, kamar
yadda magabatana suka ambata ““fatake biyu ne, a kan hanya.”

Amirka da Nijeriya, sun zama wani abin misalin irin yadda jama’ar dake da
bambance-bambance ke haduwa wuri guda, domin gina gagarumar Kasa. Kowace



Kasar na cike da dimbin hazikai, daga kowane irin jinsi, ko al’ada da kuma
addinai. Kungiyar tsofafin daliban dake wannan dakin, sun yi nazarce-nazarcensu,
a dukan fadin Kasar Amirka, a jami’o’in Vanderbilt, dake Tennessee, da ta Johns
Hopkins, dake Maryland, da Jami’ar America, dake Birnin Washington, D.C., da
Jami’ar Emory, ta Yankin Georgia, wanda wannan kadai ya isa a nuna irin
bambancin dake a cikin Kasarmu. Daga Kudancin yankin California, har ya zuwa
bakin gabar Oregon, daga kuma Birnin Chicago, ya zuwa Birnin Florida, inda aka
yi wa Kasar ta Amirka, karan-tsaye, za ka ga jinsin jama’a da kabilu da dama, dake
bin addinai dabam daban, da kuma wadansu al’adu na musamman, ga bambancin
kuma ra’ayoyin siyasa. Abinda ke hada kawunanmu shine Karfin imanin da muka
da shi ga Kasarmu. An tunatar da ni game da wani labarin da wata jaridar Kasar
Faransa ta buga, mai suna “Le Monde”, bayan da hatsarin 11 ga watan Satumbar
2001. “Dukanmu Amirkawa ne.” Yanzu kuma wannan ya zama gasar hadin kai da
dukan tsofaffin abokanmu, tun daga tashin hankalin da ya faru. Amma, wannan
wata alama ce ta bayyana irin yadda jama’a ke ji, da irin yadda Kasa ke ji. Ba kuma
tare da irin bambancin dake tsakaninmu ba..., dukanmu Amirkawa ne. Kuma idan
ana batun bambanci ne, mukan yi magana ne, musamman, game da halayenmu. An
fi sanin bambancin kabilanci da al’adu fiye da sauran al’amurran da suka bambanta
mu. Amma, bambanci ba kabilanci ba ne, tabbas.

Mafi yawan bambancin Kasar Amirka ya dauko tarihi ne, tun lokacin zuwan baKki.
A gaskiya, akan yi misali da Kasar Amirka, a matsayin “Gagarumar Tukunyar
Dake Tafasa,” wani shaguben dake nuna cudanyar al’ada da harsuna da dama,
wajen gina jama’ar Kasa daya. Amma, wannan shaguben ya jinkirta, kuma yana da
daure kai, a wani lokacin ma, yana rikita irin yadda bakin Kasar Amirka ke shiga
Kungiyoyi, duk da yake suna sake ma su fasali. Na zo nan ne, in bayyana ma ku
cewa, hadin kai wuya gare shi.

Ana iya misalta Kasar Amirka, da zama “Kasar da har abada ba za ta kammalu ba,”
domin a kullum, baKin gininta suke yi. Hakika, ita ce kan gaba, a rukunin Kasashen
duniya dake da yawan baki tun daga Karni na 19, ya zuwa yau. Sababbin baKin na
kawo wadansu halayen rayuwa, a jama’ar Amirka: wanda ke sa Kungiyoyin
jama’a, da dama, kan koyi hada kai a juna, bisa ga sharadin amincewa da canji da
kuma zabi, duk a KarKashin mulki guda.

A Kasar ta Amirka, mafi yawan zaman lafiyar da ake samu, a tsakanin baKin Kasar,
ya samo asali ne daga dokokinmu da kuma sake fasalin cibiyoyi, a tsare-tsaren
mulkin demokradiyyar da muke da su. Bisa ga tsarin gaskiya da ‘yancin sashen
shari’ar dake kare ‘yanci, kamar yadda wadannan dokokin suka tanada ne, ciki har
da ‘yan tsirarun kabilu da kuma baKin, muka KirKiro, da ingantawa da kuma



fadada damar samun ilmi da kuma kyautata jin dadin rayuwa. A tsarin mulkin
demokradiyyarmu, mun amince da cudanyar masu bambancin ra’ayoyi, ko imani
ko kuma wata bukata. A sakamakon haka ne, muke da bakin da kuma wadanda aka
haifa, ke kafada da juna, wajen samun galaba da kuma kafuwar harkokin rayuwa, a
tsakanin Kuniyoyin Kasa, da kuma hadakar Kungiyoyin jama’ar dake da
bambancin haihuwa ko jinsi ko addini ko kuma al’ada. Kasarmu, ta baKki, ta ga irin
yadda sababbin zuwa ke nuna bajinta da juriya, wajen sajewa da al’adu iri-iri, duk
da yake sun taimaka wajen canja fasalinta, da hakurewa da ita, suka kuma mayar
da ita, ta su.

Tarihin Afrika da kuma na Nijeriya, ba su nuna tarihin Kasar Amirka ba, dangane
da al’amurran baKi. Duk da haka, kamar Amirka ce, Nijeriya ma, na tinkaho da
hadakar Kungiyoyin jinsin jama’a, a Kasar dake gudanar da mulkin demokradiyya.
Yawan kabilun Nijeriya sun kai 370, wadanda ke da dadadden tarihi da al’adu.
Don ganin mulkin demokradiyyar Nijeriya ya ci gaba da dorewa, da bunKasa, dole,
a magance tashin tarzoma a tsakanin kabilu, su rungumi rashin bambanci. Kuma
akwai bukatar shugabannin Nijeriya, a Kananan hukumomi ne, ko jiha ko kuma
tarayya, da su inganta hadin kai, da kawar da bambancin son zuciyar siyasa.

Kamar yadda na ambata, Kasar Amirka ta saba da bambanci. Amma, kuma, dalilin
haka shine a hada kai wuri guda, don cin moriyar juna, ba a rarrabu ba, bisa ga
abinda za a kira abinda ya bambanta mu.

Shugaban da muka sake zaba, kwanan nan, watau Shugaba Barack Obama, ya
bayyana cewa, “dole mu gano hanyar da za mu daidaita zaman duniyarmu, bisa ga
irin yadda ake ta samun bambanci, da sabanin ra’ayoyi da na al’adu da na addini.
Asali ma, dole mu gano hanyar da za mu zauna tare, a matsayinmu na jama’a
daya.” A Amirka da kuma Nijeriya, irin abubuwan da muke fuskanta suna tare da
mu, kuma halayyar bil adama ce. Muna son zaman lafiya a mulkin demokradiyya.
Muna bukatar zurfin tunani daga shugabanninmu. Muna da bukatar tanadin abinci.
Muna son KwakKwaran ilmi ga ‘ya’yanmu, komai talaucinsu. Ya kamata mu kare
muhallin da ba shi da hatsari, mai kuma amfani ga ‘ya’yanmu, fiye da yadda yake,
yanzu. Kuma, mu Amirkawa, kamar jama’ar Nijeriya, a matsayinmu na ‘yan adam,
muna fatan samun zaman lafiya, a tsakanin juna, da zai sa mu rungumi juna, komai
bambancinmu, da kuma wata halayya ta Kwarai, a duk lokacin da muka tashi gina
Kasa tare. Don cimma wannan burin, dole mu dubi abinda ya hada mu, mu kuma
miKe don kai wa ga cimma biyan bukata.

Amma kuma, tafarkin wannan bambancin yana da fadi. Ina son in dan yi tsokaci
game da muhimmancin bambancin addini da kuma ginshiKin ‘yancin gudanar da
addinin. Ana mutunta ‘yan gudanar da addini a Kasar Amirka, wanda ke da



dadadden tarihi, fiye da gina Kasar kanta. A Karni na 21, Kasar Amirka ta yi fama
da wata jarabta ta al’adu, inda masu ra’ayin wani addini suka yi ta tururuwa wuri
guda, a dukan fadin Kasar.

A lura da wannan: Mafi yawan Amirkawan dake mabiya addinin kirista ne, lokacin
da aka kafa Kasar ta Amirka, misalin shekaru 200, da suka wuce, amma, yanzu,
Kasar Amirka tana da addinai da dama. Daga tsakanin 1990 da 2001, yawan
kiristoci a Kasar Amirka, ya Karu da bisalin kashi shida da digo shida cikin 100,
yayinda yawan dukan sauran mabiya addinai ya Karu da fiye da kashi 69, cikin
100. Mabiya addinai da dama, na bayar da gudunmawar harkokin dake gudana, da
Karfafawa da kuma kyautata halayyar Kasar ta Amirka, ta kowane fannin rayuwa.
Don tabbatar da haka, akwai Kalubale game da cudanyar mabiya addinai. Duk da
haka, abinda ke yi ma na jagora, bai wuce wanda ya hada kanmu ba, amma, ba
wanda ya rarraba mu ba. Dangane da al’amarin addini kuwa, al’amarin bai wuce
na yin bauta ba tare da tsangwama ba, ko ma rashin bin addinin. Ga Amirkawa
al’amarin ‘yancin addini yana nan tanade a cikin Tsarin Mulki, kuma akwai shi, a
cikin Batutuwan Dokokin Tsarin Mulki da suka bambance hakKin mujami’u da
kuma Kasa. Kuma na yi imanin dole, jama’ar Nijeriya su hada hannu, don gina
Kasarsu, ba tare da kallon wani bambancin addini ba. Idan daya, daga cikinku, ya
bukaci jaddada nuna bambancin addini, maimakon mayar da hankali ga inganta
zamantakewar juna, to, akwai hadari game da cudanya a Kasa.

Mafi yawa, idan muna magana game da Nijeriya da kuma jama’ar Nijeriya, muna
jin batutuwa iri-iri: Musulmin Arewa da Kiristocin Kudu, Igbo, da Hausawa, da
kuma Yarbawa. Jama’ar Nijeriya na bukatar inganta haka. Yayinda ya kamata ku
rika tinkaho da addininku, ko al’adarku, ko asalinku, dole ku rike hujjar cewa ku
‘yan Nijeriya ne, dake da buri guda, na daukaka kalmomin dake Kunshe a taken
Kasa. Kuma dole in bayyana cewa, a duk lokacin da na ke rangadin wannan
gagarumar Kasa, ina samun Kwarin gwiwar hadin kan Kasar.

Kuma akwai abubuwan alfanu, matuka, a Nijeriya. Kamar yadda na ce, a bara, a
irin wannan taron, na yi aikin jakadancin Kasar Amirka, a Afirka tun tsakiyar
shekarun 1980, lokacin da na fara aiki, a Jumhuriyar Kasar Nijer. Irin gagarumin ci
gaban da na gani, a wannan nahiyar, a cikin fiye da shekaru 27, watau irin canje-
canjen da haziKkan maza da matan Afrika suka kawo, ya ba ni damar sanin irin
makomar da Nijeriya ke da ita. Hakika, jama’ar Nijeriya, da haziKancinsu da
himma da basira da Kwazo, ya sa na san irin yadda Nijeriya za ta kasance nan gaba.
Shugabanni, irin wadanda ke zaune a wannan dakin, musamman hazikan tsofaffin
daliban shirin Humphrey Fellowship, su ke da alhakin cimma burin da Nijeriya ke
da shi.



Amma, kamar mu, wadanda zuka kawo ziyara, Kasar Amirka a shirye ta ke, ta ga
ci gaban Nijeriya da jama’arta. A shirye mu ke, mu taimaka wajen kyautata
yanayin da wannan gagarumar Kasar za ta ci gaba da bin hanyar bunKasa, a
yankuna da kuma fagen duniya, ta kuma zama wani abin misali, bisa irin abinda za
a samu ci gaba, duk da bambancin jama’arta, da kuma shaharar mulkin
demokradiyya. Kuma yayinda muke da tarihi daya, na kwatanci, muna fatan ba
kawai ku amince ba, har ma ku yi na’am da haKikance Kalubalar gano hanyar
hadin kai, a tsakanin wannan bambancin, da dorewar ci gaba. Kuma ba wai haKuri
ba ne, kadai, amma, neman arziki da mutunci da ci gaba baki daya. Kuma kamar
yadda na bayar da shawara, a gaskiya akwai Kalubala, amma, wannan ce za ta
Karfafa ma ku zukata. Kamar yadda Hubert H. Humphrey, ya rubuta, game da
Kasar Amirka, “Kamar yadda muke marhabin da bambanci a duniya, haka muke
mutunta bambancin dake Kasar Amirka, na irin arzikin dake yaduwa a Kasar ta
Amirka, duk da sanannen gamin-gambizar da ake da shi.” Muna marhabin da
bambancin dake duniya, kuma muna mutunta bambancin dake Nijeriya, inda za a
samu kyatatuwar zaman rayuwar jama’arta. Na Gode.



